
1 INNGANGUR 

Hér á eftir er gerð grein fyrir stökum rennslismælingum í vatnsföllum á vatnasviði 
jökulsánna í Skagafirði og á Eyvindarstaðaheiði (hluti af vatnasviði Blöndu) á 
tímabilinu 1947 til 2004.  
 
Skýrslan er gerð á Vatnamælingum fyrir Auðlindadeild Orkustofnunar og er hún unnin 
og gefin út sem gagnaskýrsla í samhengi við skýrslu Freysteins Sigurðssonar 
,,Vatnasvið jökulsánna í Skagafirði. Grunnvatn og grunnvatnsaðstæður” (OS-
2004/014) undir sama yfirtitli. Afmörkun svæðisins ræðst af nauðsyn upplýsinga um 
rennsli fyrir athugun á grunnvatnsaðstæðum. Í skýrslu Freysteins er að finna allar nánari 
upplýsingar um vatnafar, jarðfræði og gerð vatnsfalla á svæðinu. Í annarri gagnaskýrslu 
Vöku Antonsdóttur (2004) undir sama yfirtitli eru teknar saman upplýsingar um 
efnagreiningar Orkustofnunar á köldu vatni á þessu sama svæði. 

2 STAKAR RENNSLISMÆLINGAR 

Undir stakar rennslismælingar flokkast mælingar gerðar í nálægum vatnsföllum við 
vatnshæðarmæla, þar sem a) hvorki síritar né kvarðar eru til staðar, eða b) síriti eða 
kvarði er til staðar en mæling er gerð utan við hefðbundinn rennslismælingarstað, eða c) 
mælingu við vatnshæðarmæli fylgir ekki skráning á vatnshæð, þannig að ekki er um 
lykilmælingu að ræða. Þá getur mælingin t.d. verið gerð fyrir uppsetningu 
vatnshæðarmælis eða vatnshæð verið trufluð af ís. Hlutamæling er rennslismæling sem 
er samsett úr tveimur eða fleiri mælingum, og eru dæmi þess hvort sem er meðal stakra 
mælinga eða lykilmælinga. Allir mælingar í þessari skýrslu flokkast sem stakar 
rennslismælingar.  

2.1 Úrvinnsla rennslismælinga 

Við framkvæmd verksins voru alls 333 rennslismælingar slegnar inn í gagnagrunn 
Vatnamælinga og rennslið endurreiknað. Endurreiknað rennsli (Q2) og áður útreiknað 
(Q1) er í flestum tilvikum sambærilegt og innan 2–5% skekkjumarka. Algengara er að 
Q1 sé örlítið hærra en Q2 þó svo að það sé ekki algilt (sjá gagnatöflu 1 í viðauka I). 
Skekkjan fer í þó nokkrum tilvikum yfir leyfð skekkjumörk en að jafnaði ekki yfir 10%. 
Í einstaka tilvikum er hún þó óeðlilega mikil og voru þær mælingar skoðaðar 
sérstaklega, með það fyrir augum að hafa uppi á hugsanlegum skekkjuvöldum. 
 
Sérstök áhersla var lögð á sem vandaðasta skráningu upplýsinga um viðkomandi 
rennslismælingar í gagnagrunninn í því sjónarmiði að minnka alla vinnu og meðhöndlun 
með sjálf frumgögnin (gömlu mælibækurnar) í framtíðinni. 
 
Rennslismælingarnar í samantektinni skráðust á samtals 12 vatnshæðarmæla (sírita) á 
vatnasviði jökulsánna í Skagafirði og Blöndu (sjá töflu 1). Þar fyrir utan er á svæðinu að 
finna allnokkra gamla og aflagða vatnshæðarkvarða/fastmerki með sérstök 
vatnshæðarmælisnúmer (sjá töflu 2). Mælingar við gömlu kvarðana/fastmerkin halda 

staðarnúmerum þeirra en flokkast undir þá sírita sem hvað næstir eru mælistöðunum (í 
rennslisstefnu vatnsfallanna). 
 
 

Tafla 1:  Vatnshæðarmælar á vatnasviði jökulsánna í Skagafirði og Blöndu 
(upplýsingar fengnar úr Galvos gagnavinnslukerfinu). 

Vhm Vatnsfall Staðarnafn Síriti hóf ritun Síriti lagður 
niður 

Vhm 10 Svartá Reykjafoss 22. sept. 1962  
Vhm 54 Blanda Langamýri 29. okt. 1974  
Vhm 77 Héraðsvötn Grundarstokkur 8. okt. 1966  
Vhm 144 Austari-Jökulsá Skatastaðir 12. júlí 1970  
Vhm 145 Vestari-Jökulsá Goðdalabrú 11. júlí 1970  
Vhm 167 Austari-Jökulsá Eyfirðingavað 30. ágúst 1984  
Vhm 227 Blanda Stóri-Hvammur 19. okt. 1988  
Vhm 228 Austari-Jökulsá Austurbugur 28. júlí 1983 15. okt. 1984 
Vhm 232 Vestari-Jökulsá Skiptabakki 19. ágúst 1985  
Vhm 269 Geldingsá Bílavað 22. sept. 1991  
Vhm 331 Miðhlutará Miðhlutarhryggur 21. ágúst 1993 x 
Vhm 395 Hofsá Brú við Hofsvelli 29. maí 1998  

 
 

Tafla 2:  Aflagðir vatnshæðarkvarðar / FM á vatnasviði jökulsánna í Skagafirði og 
Svartár í Svartárdal (upplýsingar fengnar úr Galvos gagnavinnslukerfinu). 

Vhm Vatnsfall Staðarnafn Kvarði / FM  
sett upp 

Kvarði / FM  
lagt niður 

Vhm 143 Svartá, Svartárdal, 
Húnavatnssýslu Fjósar ? x 

Vhm 353 Hraunþúfuá Ofan Yztukvíslar 9. ágúst 1977 x 
Vhm 354 Geldingsá Geldingsárdrög 9. ágúst 1977 x 
Vhm 355 Rústakvísl Ofan Bleikálukvíslar 28. ágúst 1985 x 
Vhm 356 Kvikindislækur Neðan efstu draga 9. ágúst 1977 x 
Vhm 358 Laugakvísl Laugafell 1. janúar 1970 x 
Vhm 359 Hnjúkskvísl Ofan Laugakvíslar 1. janúar 1970 x 
Vhm 360 Stangilækur Við vað 1. janúar 1970 x 

Vhm 364 Svartá, Svartárdal, 
Húnavatnssýslu Neðsta brú ? x 

 
Vert er að minnast á að notast var við hulsu-mælitól í stórum hluta eldri mælinganna í 
samantektinni, jafnvel þótt þær séu skráðar sem stangarmælingar í gagnatöflu 1 í 
viðauka I, en hulsumælingar tóku nánast algjörlega við af stangarmælingum eftir að 
Vatnamælingar eignuðust sína fyrstu hulsu árið 1965, á sama tíma og 
straumhraðamælar nr. 10 og 12 voru teknir í notkun (Árni Snorrason, munnlegar 
upplýsingar). Ástæðan fyrir þessu misræmi er sú að mælingarnar voru slegnar inn „á 
hvolfi“ í gagnagrunninn, þar sem það ljáðist að taka tillit til þess að dýpistölurnar í 
hverju rennslissniði voru áður fyrr umreiknaðar í „dýpi undir yfirborði“ (í dag tíðkast 
aftur á móti að telja dýpið upp frá botni). Til þess að leiðrétta þá viðsnúnu hraðaferla 
sem þessu fylgdu var gripið til þess ráðs að breyta skráningu mælitólsins í stöng. Slík 
breyting hefur engin áhrif á rennslisútreikninginn.  

2.2 Staðsetning rennslismælinga 

Mælistaðir voru fundnir á korti og UTM-hnit þeirra ákvörðuð. Við nýjustu mælingar 
höfðu GPS-punktar oftar en ekki verið teknir á mælistað. Hnit voru umreiknuð í 
landfræðileg hnit (lengd og breidd í gráðum, WGS-84) og Lambert hnit (m austur og 
norður frá upphafspunkti, Isnet93) með forriti Gunnars Þorbergssonar COTRANS. Við 
leit að mælistöðum var notast við kort Landmælinga Íslands og Defense Mapping 
Agency (DMA) í mælikvarða 1:50.000 (sjá töflu 3). Hverjum mælistað var fundið eða 
fengið staðarnúmer undir staðartegundinni V (mælistaður við vatnsfall eða stöðuvatn) 
og teiknað var kort í landfræðilegu upplýsingakerfi (mynd 1). Staðarnúmer mælistaða 
og staðsetning vatnshæðarmæla var færð inn á kortið.  
 
Sumar mælingar hafa sama staðarnúmer þrátt fyrir að ekki sé um nákvæmlega sama 
mælistað að ræða. Miðað er við að tveir eða fleiri rennslismælingastaðir fái sama 
staðarnúmer hafi ekkert vatn bæst við milli staðanna, ekki sé of langt á milli þeirra 
landfræðilega séð (matsatriði í hverju tilfelli fyrir sig, t.d. nokkur hundruð metrar), og ef 
ekki er um mælingu á vatnshæð að ræða. 
 
Lýsing á mælistað getur tekið breytingum milli mælinga og mælingamanna. Í 
gagnatöflunum í viðauka I kemur fram sú lýsing á mælistað sem tiltekin var í 
frumgögnum hverrar mælingar og er það ekki endilega sú sama og stöðluð lýsing á 
mælistað, sem skráð er í gagnagrunnsfærslu fyrir viðeigandi staðarnúmer. Allar 
athugasemdir og ítarupplýsingar um mælingarnar eru einnig skráðar á sama hátt og þær 
koma fyrir í frumgögnum. 
 

Tafla 3:  Yfirlit DMA-kortblaða sem notuð voru við samantektina. 

Kortblað Heiti Kortblað Heiti 
1815 I Mælifellshnjúkur 1816 III Sæmundarhlíð 
1815 II Eyvindarstaðaheiði 1914 IV Hofsjökull 

 1815 III Forsæludalskvíslar 1915 II Nýjabæjarafrétt 
 1815 IV Blöndudalur 1915 III Hofsafrétt 
1816 II Blönduhlíð 1915 IV Öxnadalsheiði 

Mynd 1:  Staðarnúmer rennslismæla og staðsetning mælistaða á vatnasviði jökulsánna 

í Skagafirði og á Eyvindarstaðaheiði. 

VIÐAUKI I. 
GAGNATAFLA 1: UPPLÝSINGAR UM STAKAR 
RENNSLISMÆLINGAR 

VIÐAUKI III 
DÁLKASKÝRINGAR FYRIR GAGNATÖFLUR Í VIÐAUKA 
I OG II 

Gagnatafla 1 í viðauka I 

Dálkaheiti Skýring 

Staðarnúmer 

Hlaupandi gagnagunnsnúmer sem tengt er landfræðilegri staðsetningu rennslis-
mælistaðarins. 
Í samantekt þessari eru allar færslurnar af staðartegund V (mælistaður við á, 
stöðuvatn eða gjá) 

Næsti vhm Númer næsta vatnshæðarmælis neðan rennslismælistaðarins 
Vatnsfall Heiti mælivatnsfalls eins og það kemur fyrir í frumgögnum 

Mælistaður Lýsing á rennslismælistað eins og hún kemur fyrir í frumgögnum 
Kennitala Dagsetning og tími mælingar (áámmdd-kkmm) 

Aðferð 

V:  venjuleg 
6:  0,6-aðferð 
0:  yfirborðsmæling 
R:  rekmæling (yfirborðshraði) 
F:  ferilefnamæling 
S:  straumsjármæling 
A:  áætlað 
M:  mæliker 

Tilhögun 

V:  vaðið 
B:  bátur 
K:  kláfur 
S:  strengjabraut 
R:  brú 
I:  ís 
A:  bakki 
?:  óþekkt 

Tól 

H:  hulsa 
S:  stöng 
P:  spil 
?:  óþekkt 

Fjöldi sniða Fjöldi mælisniða í mælingu, með bökkum 

W (cm) Vatnshæð í cm.  
Í athugasemdunum í gagnatöflu 2 er tilgreint hvaðan álesturinn er fenginn 

Q1 (m3/s) Gamlar rennslisniðurstöður (handreiknaðar eða fengnar út úr eldri forritum) 
Q2 (m3/s) Rennslisniðurstöður eftir endurreiknun í Galvos gagnavinnslukerfinu 

Munur (%) Hlutfallsmunur á gömlu og endurreiknuðu rennslisniðurstöðunum 
Ástand vatnsfalls Segir til um vatnsborðsbreytingar á mælitíma 

 
 

Gagnatafla 2 í viðauka II 

Dálkaheiti Skýring 
Gráður (WGS84) Landfræðileg hnit mælistaðarins í viðmiðun WGS84 

Lambert 
(Ísnet93) Lambert hnit mælistaðarins í viðmiðun Ísnet93 

Gæði hnita 
I:  GPS-A. Sjálfstæð mæling með litlu tæki, óvissa < 20 m 
B:  Nákvæmt af korti, óvissa 50-100 m 
C:  Ónákvæmt af korti, óvissa > 100 m 

Mælingamenn Fangamark mælingamanna 
Athugasemdir Ýmsar athugasemdir og ítarupplýsingar, eins og þær eru skráðar í frumgögnum 




